
Fl-atti tar-Rikors ghall-Arug ta’ Kontro-Mandat ghall-
Mandat ta’ Sekwestru Numru 1909/12 fl-ismijiet:

Noel BONNICI, Dominic Bonni¢i u Maria Lourdes
Bonnici

VS

CARUANA CONSTRUCTIVE CO. LIMITED (C-32269)

[I-Qorti:
Rat ir-Rikors imressaq mill-ezekutat Peter Caruana fisem

is-so¢jeta’ Caruana Constructive Co. Limited (aktar il

quddiem imsejha “l-ezekutata”) fl-14 ta’ Jannar, 2013, i
bih u ghar-ragunijiet hemm imfissra, talab li (i) din il-Qorti
tgieghed ir-rikors ghas-smigh b'urgenza ghall-finijiet tal-
artikolu 836(4) tal-Kapitolu 12 tal-Ligijiet ta’ Malta; (ii)
thassar il-Mandat ta’ Sekwestru fuq imsemmi ghall-finijiet
tal-artikolu 836(1)(¢),(d), (e) u (f) tal-istess Kodici; (iii)
fkaz li ma jidhrilhiex li ghandha thassar I-istess Mandat
ghal xi wahda mir-ragunijiet mitluba, ghall-angas tnaqqgsu
ghal “somma hafna angas u realistika sabiex b’hekk il-
kumpannija tkun tista’ topera”; (iv) fkaz li [-Qorti ma ssibx
li ghandha tilga’ [-ewwel talba, torbot lill-istess ezekutanti
biex iressqu garanzija xierqa ghall-finijiet tal-artikolu 838A
biex taghmel tajjeb ghad-danni li I-ezekutata garrbet bil-
hrug tal-Mandat, u biex fil-kaz li I-imsemmija intimati
ezekutanti jongsu li jressqu l-garanzija fiz-zmien lilhom
moghti, jithassru I-effetti kollha tal-Mandat; u (v)
tikkundanna lill-intimati ezekutanti jhallsuh penali kif
mahsub fl-artikolu 836(8)(d) tal-istess Kodi¢i;

Rat id-degriet taghha tat-18 ta’ Jannar, 2013, li bih ordnat
in-notifika lill-intimati ezekutanti bi zmien ghan-Nota bhala
twegiba ghat-talbiet tal-ezekutat nomine;

Rat it-Twegiba mressqa mill-intimati ezekutanti Bonnici
(aktar ’il quddiem imsejhin “l-ezekutanti”) fil-25 ta’ Jannar,
2013, li biha u ghar-ragunijiet hemm minnhom imsemmijin
galu li ma hemm l-ebda raduni tajba ghaliex it-talbiet tal-
ezekutata jmisshom jintlagghu u warrbu wahda wahda x-
xiljiet li hija ghamlet fil-konfront taghhom ;

Rat |-atti kollha tar-rikors u tal-Mandat li ghalih jirreferi;

Ikkunsidrat:

lIli din hija pro¢edura taht Il-artikolu 836(1) tal-Kapitolu 12
tal-Ligijiet ta’ Malta ghat-thassir ta’ Mandat kawtelatorju.
Minbarra dan, l-ezekutata gieghda titlob ukoll li [-Qorti
tikkundanna lill-ezekutanti intimati biex ihallsu penali
skond I-artikolu 836(8)(d) u, fkaz li I-Qorti ma tilgax it-
talba taghha ghat-thassir tal-Mandat imsemmi, li Il-istess

Pagna 2 minn 12
Qrati tal-Gustizzja



Kopja Informali ta' Sentenza

ezekutanti jkunu marbuta li jaghtu garanzija xierqa ghall-
finijiet tal-artikolu 838A, u, f’kaz li jonqsu li jaghmlu dan fiz-
zmien moghti lilhom, il-Qorti ghandha tordna li I-Mandat
jithassar;

i mill-fatti_ewlenin_rilevanti _ghall-kwestjoni jirrizulta i
fApril tal-2010, l-ezekutanti (u ohrajn) qabbdu lill-
ezekutata b’kuntratt ta’ appalt ghall-izvilupp ta’ sit
fBirguma fil-limiti tan-Naxxar. B’kitba li saret fl-14 ta’
Settembru, 2010, il-partijiet bidlu I-imsemmi ftehim biex
jirregolaw ahjar minn min kien inghata l-appalt u minn min
kellu jitwettaq, kif kellu jsir il-nlas skond il-fazijiet tax-
xoghlijiet, u li kellhom jidhlu fatt ta’ konvenju biex il-hlas
lill-ezekutata jsir permezz ta’ trasferiment lilha ta’ gid
immobbli tal-istess ezekutanti li jinsab fHal Qormi. |I-
konvenju sar kontestwalment mal-imsemmi arrangament
u salv li l-ezekutata tkun wettget ix-xoghol lilha appaltat.
Fid-19 ta’ Dicembru, 2012, l-ezekutanti talbu w kisbu I-
hrug tal-Mandat ta’ Sekwestru kawtelatorju kontra |-
ezekutata ghas-somma ta’ tliet mija tmenin elf euro (€
380,000) b’harsien ta’ pretensjonijiet dwar “danni sofferti
fbini difettuz li sar mis-socjeta’ sekwestrata”. II-Mandat
inhareg lil erba’ banek sekwestratarji, li lagghu n-notifika
jumejn wara I-hrug tieghu. Flimkien mal-Mandat mertu ta’
din il-procedura, |-ezekutanti fethu kawza kontra Peter
Caruana u kontra |-ezekutata minhabba allegazzjonijiet ta’
ksur ta’ twettiq tal-appalt moghti minhabba uzu ta’ konkos
li ma kienx tal-kwalita’ miftehma®;

lli ghal dak li jirrigwarda |-konsiderazzjonijiet ta’ dritt ta’
min izomm quddiem ghajnejh li, kif inghad bosta drabi fi
proceduri bhal dawn, I-istharrig li ghandha taghmel il-Qorti
huwa biss wiehed prima facie u dan ghaliex il-mertu
jmissu jigi mistharred fil-kawza proprja bejn il-partijiet,
liema kawza gieghda tinstama’ minn din il-Qorti kif
presjeduta. Ghalhekk, hija I-fehma tal-Qorti li m’huwiex
mehtieg li tifli fil-mertu I-kwestjonijiet li ngalghu bejn il-
partijiet u li wasslu ghall-hrug tal-Mandat;

! Dok “CC1”, fpagg. 4 — 8 tal-atti
2 Rik. Nru. 1258/12JRM differita ghat-8.10.2013 ghar-rapport peritali

llli l-istharrig mehtieg fi pro¢edura bhal din huwa marbut
ma’ ezami X'aktarx formali tal-att li tieghu gieghed jintalab
it-thassir. 1I-Qorti ghandha tistharreg i r-rekwiziti mitluba
mil-ligi ghall-hrug tal-Mandat jidhru mill-att innifsu u li dan
ma nharigx b’'mod abbuziv?;

lIli fdan il-kaz ir-rikorrenti ezekutata tibni t-talbiet taghha
fuq erba’ (4) kawzali:

A) L-ezistenza ta’ garanzija xierga
ohra biex taghmel tajjeb ghall-pretensjoni ta’ min talab il-
hrug tal-Mandat [Art. 836(1)(¢)]. Fil-kaz tal-lum, |-
ezekutata tghid li l|-ezekutanti intimati jgawdu minn
garanzija xierqa ghall-pretensjonijiet taghhom kontriha billi
huma ghandhom fidejhom gid li, skond il-konvenju li sar
fl-2010, hija ntrabtet li tikseb minghandhom wara Ii twettaq
l-appalt moghti lilha;

llli I-ezekutanti jwarrbu dan l-argument billi jghidu li I-
imsemmi §id ghadu marbut bl-effetti tal-att tal-konvenju u,
teknikament, I-istess ezekutata tista’ tressaq il-pretensjoni
taghha ghall-ezekuzzjoni tieghu u ggieghel lill-ezekutanti
biex jittrasferulha I-imsemmi gid wara I-hsara li garrbu bix-
xoghol hazin imwettaq fl-appalt;

lli huwa maghruf mil-ligi u mit-tifsira moghtija lilha mill-
grati, li biex jista’ jinghad li tezisti garanzija xierqa ohra li
taghmel tajjeb ghall-pretensjoni ta’ min talab il-hrug tal-
Mandat ghall-finijiet tal-Artikolu 836(1)(¢) tal-Kodici, irid
jintwera |i tali garanzija trid tkun tinstab fi hdan I-istess
persuna ezekutata, u dan, generalment, minn stharrig tal-
gid li hija jista’ jkollha, ukoll jekk tali garanzija hija
kostitwita “bil-hrug ta’ att kawtelatorju iehor”. Kreditu li
jista’ jkun dovut lill-persuna ezekutata minn terza persuna
ma jammontax bhala garanzija adegwata fil-konfront ta’
intimat ezekutat iehor®. 1zda, min-naha I-ohra, I-bizgha li |-
gid alternativ li jitressaq bhala garanzija jista’ jintuza mid-
debitur ezekutat biex jiggarantixxi xi obbligazzjoni ohra
m’ghandhiex, wahedha, sservi biex tirrendi dak il-gid

® Kumm GMA23.6.1994 fil-kawza fl-ismijiet Paul Hili et Dr. Joselle Farrugia noe et (mhix
pubblikata) .
* Ara P.A. TM 18.9.2002 fl-atti tal-Mandat fl-ismijiet John Zarb vs Port Cottonera Ltd.

bhala mhux xieraq bhala garanzija alternativa ghall-
pretensjoni tal-ezekutant>. Wara kollox, il-Qorti tista’
dejjem torbot lil min iressaq il-garanzija alternativa xierga
biex ma jaghmel xejn dwar dak il-gid li bih jista’ jnaqqas
jew ixellef is-sahha ta’ dik il-garanzija;

llli, fmaterja ta’ garanzija xierqa alternativa, |-piz tal-prova
li jezisti gid iehor li jista’ jaghmel tajjeb ghall-pretensjonijiet
tal-intimat ezekutant jaga' biss fuq il-parti ezekutata
rikorrenti®. Fuq kollox, tali garanzija trid tkun wahda soda,
¢ara u realizzabbli lill-ezekutant’;

lli fil-kaz li I-Qorti ghandha quddiemha llum u bi thaddim
tal-prinCipji fug imsemmija, jibda biex jinghad li I-gid li
ghalih tirreferi l-ezekutata m’huwiex hwejjigha. Ma
ntweriex li I-konvenju kien segwit bil-pubblikazzjoni tal-
kuntratt ta’ kisba tal-gid miftiehem jew xi parti minnu. Dan
ifisser li, sallum, dak il-gid ghadu ¢§id l|-ezekutanti u
fidejhom u l-ezekutata ma tistax tippretendi li dawn
jingdew bi hwejjighom stess biex jiggarantixxu |-
pretensjonijiet taghhom kontra I-ezekutata;

llli I-ezekutata ma semmiet |-ebda gid iehor, hu ta’ liema
ghamla hu, li hija tabilhagq qieghda toffri lill-ezekutanti
biex iservi bhala garanzija alternativa ghall-assi li setghu
ngabdu bil-hrug tal-Mandat;

lIli ghalhekk, il-Qorti ssib li fuq din il-kawzali ma ntwerietx
raguni tajba bizzejjed biex thassar il-Mandat;

B) L-ammont mitlub m’huwiex prima facie
gustifikat jew hu eccessiv [Art. 836(1)(d)]. Dan huwa I-
argument ewlieni li |-ezekutata tistrieh fuqu biex titlob it-
thassir tal-Mandat jew, tal-anqas, it-tnaqqis tal-pretensjoni
tal-ezekutanti. L-ezekutata tishaq li I-prezz magbul tal-
appalt kien ta’ mija u sebgha u disghin elf disa’ mija u
sebgha u disghin euro (€ 197,997) u ghalhekk il-
pretensjoni taghhom tad-“danni sofferti” li jsemmu fil-

® Ara P.A. TM 5.6.2003 fl-atti tal-Mandat fl-ismijiet Emanuel Sammut et vs Josephine Sammut

® Ara P.A. GC 3.8.2001 fl-atti tal-Mandat fl-ismijiet Dr. Tonio Fenech noe vs Dr. Patrick Spiteri pro
et noe et

" Ara P.A. TM 20.2.2003 fl-atti tar-Rikors fl-ismijiet Ranger Company Ltd vs Euro Imports Ltd.

Mandat (€ 380,000) hija lil hinn minn kull ragonevolezza u
lanqas biss hija mfissra kif waslu ghaliha;

llli, min-naha I-ohra, l-ezekutanti jghidu |i s-somma
msemmija minnhom hija x’aktarx konservattiva zzejjed u
ghandhom il-bizgha li, jekk dak li geghdin jallegaw dwar
ix-xoghol imwettaq ikun minnu, se’ jkollu jitwaqqa’ kull bini
li sar u n-nefqa biex jerda’ jinbena kulma kien mahsub fl-
appalt tkun tisboq is-somma pretiza minnhom fil-Mandat.
Huma jtennu li langas hemm lok li tithagqgas il-pretensjoni
taghhom, ahseb u ara kemm imissha tintlaga’ t-talba ghat-
thassir tal-Mandat fuq din il-kawzali;

llli I-Qorti tifhem li I-kejl li ghandu jittiehed biex jitgies it-
thassir ta’ Mandat kawtelatorju taht din ir-ras huwa wiehed
li jorbot il-kawzali tal-istess Mandat mal-kreditu msemmi
fih. Dan fifisser li I-Qorti ghandha tistharreg fl-ewwel lok
jekk jirrizultax mad-daqqa t'ghajn li I-intimati ezekutanti
ghandhomx bazi ta’ pretensjoni, u fit-tieni lok jekk waslux
biex “illikwidaw” tali pretensjoni fsomma li tagbel mal-
ammont minnhom mahluf fil-Mandat. Wiehed m’ghandu
gatt jinsa li fdan il-kuntest, il-Qorti trid tkun gwidata mill-
prin¢ipju li d-dritt ghall-azzjoni gudizzjarja m’ghandux jigi
mxejjen jew img@arrab b’leggerezza, u l-iehor dagstant
siewi li huwa dritt li persuna thares I-interessi taghha fil-
milja taghhom sakemm il-jedd sostantiv lilha kontestat jigi
definit minn Qorti®;

llli 1-ezekutata tishaq li I-Mandat inhareg “b’'malizzja” u
tghid li I-hsieb tal-ezekutanti meta semmew I-imsemmi
ammont kien dak li jsallbuha u jzommuha milli tkompli
tandem aktar, bit-telfien ta’ facilitajiet bankarji li kienet
gieghda tinnegozja, bin-nuggas ta’ likwidita’ biex tkun
tista’ tibga’ thallas il-pagi tal-impjegati taghha, u biz-
zamma tat-twettiq ta’ progetti ohrajn li hija diga’ bdiet jew i
nnegozjat li tibda fix-xhur li §ejjin. L-ezekutata tghid li I-
Qorti ghandha tnaqqas is-somma msemmija fil-Mandat
‘ghal somma hafna angas u wahda realistika”, izda ma
taghti I-ebda hjiel liema somma hija tqis bhala hekk
realistika;

8 Ara P.A. RCP 29.11.2001 fil-kawza fl-ismijiet Vincent Meréieca vs George Galea

Pagna 6 minn 12
Qrati tal-Gustizzja



Kopja Informali ta' Sentenza

llli hija I-fehma tal-Qorti li biex ammont mitlub fMandat
kawtelatorju jitgies bhala wiehed “ec¢c¢essiv’, irid jintwera li
bejn il-jedd pretiz u I-ammont mahsub li jhares dak il-jedd
ikun hemm nuqgqgas ta’ gbil lampanti li s-sens komun u ¢-
cirkostanzi tal-kaz ma jistghux izewgu ma’ xulxin. ll-fatt li
ammont mitlub fMandat kawtelatorju ikun jidher li huwa xi
ftit oghla minn dak li, mad-daqqa t’ghajn, jidher xieraq, ma
jwassalx tabilfors ghat-thassir tal-Mandat li jkun izda, I-
izjed, ghat-tnaqgis tal-ammont sekwestrat®;

llli bla ma I-Qorti tidhol biex tikkummenta fug materja i
tolgot il-mertu tal-kaz, jidher c¢ar i I-pretensjoni tal-
ezekutanti hija dwar xoghol imwettag b’materjal mhux
tajjeb (il-konkos tas-soqfa) li minhabba fih intlaqgtet |-
istabilita’ tal-binja li kienet gieghda tittella’. Fl-atti ta’ dan
ir-rikors ma tressget I-ebda prova ta’ kemm jistghu jkunu
d-danni mdarrba mill-ezekutanti. Min-naha taghha, I-
ezekutata ressqet provi dwar id-danni li gieghda ggdarrab
hi dment li I-Mandat idum fis-sehh'?;

llli, min-naha l-ohra, l-ammont ta’ danni pretiz mill-
ezekutanti jigi dags darbtejn il-valur tax-xoghlijiet appaltati
miftehma. 1l-Qorti, wara li hasbet fit-tul u fliet |-atti, tasal
biex tagbel mal-ezekutata li -ammont pretiz huwa x’aktarx
oghla minn dak li l-atti juru sa dan il-waqgt li jmisshom
ikunu. Dan gieghed jinghad bla hsara ghal dak li jista’
johrog il quddiem meta jsir il-gbir tal-provi u jsiru I-
kostatazzjonijiet peritali. Dan ifisser ukoll li, fil-waqt li dan
m’huwiex raguni biex jithassar il-Mandat, il-Qorti sejra tqis
li I-ammont tal-Mandat jitnizzel ghal somma li ma ggarrabx
jew iggib fix-xejn il-pretensjonijiet tal-ezekutanti u lanqgas
izzommhom milli jressqu atti kawtelatorji ohrajn jekk i¢-
cirkostanzi jkunu jsostnuhom;

llli 1-Qorti tqis li filwaqt li m’ghandux jithassar il-Mandat
taht din il-kawzali, t-tielet talba tal-ezekutata tintlaga’ u
tnaqqas is-somma pretiza fil-Mandat ghal mitejn u ghoxrin
elf euro (€ 220,000);

® Ara, per ezempju, PA GV 6.12.1999 fl-atti tal-Mandat fl-ismijiet Salvino Farrugia noe vs Exalco
Holdings Ltd.
0 Dok “CC3”, fpag. 12 tal-atti

i ghal dawn ir-ragunijiet il-Qorti qgieghda tilga’
limitatament it-talba tal-ezekutata izda thalli bla mittiefes il-
Mandat fil-bqija;

C) Jekk il-garanzija _moghtija_titgies mill-Qorti i _tkun
bizzejjed [Art. 836(1)(e)]. IlI-Qorti terga’ ttenni I-fehmiet
taghha dwar dak li ssemma fil-kawzali taht I-artikolu
836(1)(¢) ukoll ghaliex, kif inghad, I-ezekutata ma offriet |-
ebda garanzija ohra tajba bizzejjed biex il-Mandat jista’
jithassar;

lIli ghalhekk, il-Qorti ma tistax tikkonsidra t-thassir tal-
Mandat langas fuq din il-kawzali;

D) Jintwera li  fi¢-Cirkostanzi  m’huwiex
ragonevoli li |-mandat jinzamm fis-sehh jew li huwa
qustifikabbli [Art. 836(1)(f)]. Jidher li din il-kawzali tinbena
fug il-fatt li l-ezekutata tqis li l-ezekutanti ma kellhomx

langas mad-daqqa t'ghajn xi jedd li jitolbu I-hrug tal-
Mandat, flimkien mal-kwestjoni tal-ezistenza tal-konvenju;

[l dan [-argument jintrabat ma’ dak li ssemma aktar gabel
dwar it-tliet kawzali ta’ gabel;

lIli minbarra dan bizzejjed jinghad li jekk, il quddiem, il-
Qorti li ser tqis il-kwestjoni fil-mertu tasal ghall-fehma li |-
ezekutanti m'ghandhomx ragun fil-pretensjonijiet dedotti
minnhom fil-kawza fil-mertu, xorta wahda ma jistax
jinghad li I-Mandat ma kienx gustifikat. Is-sucéess jew
telfien ta’ kwestjoni fil-mertu ma tista’ qatt tfisser li Mandat
kawtelatorju nhare§ b'mod vessatorju jew fieragh'.
Allura, fil-fehma ta’ din il-Qorti, il-kwestjoni ta’ jekk huwiex
ragonevoli li Mandat kawtelatorju jinzamm fis-sehh jew
jekk huwiex mehtieg jew gustifikabbli li tali Mandat
jinzamm fis-sehh ma tiddependi xejn mill-eventwali ¢ahda
tal-kawzali fil-mertu tat-talbiet tal-intimati ezekutanti;

' Ara, per ezempju, PA JSP 10.1.1992 fil-kawza fl-ismijiet Spiteri vs Camilleri u P.A. RCP
30.5.2002 fl-atti tal-Mandat fl-ismijiet Yorkie Clothing Industry Limited vs Dr Lilian Calleja
Cremona

lIli jinghad ukoll li d-dispozizzjoni tal-ligi tant ezami timplika
li, wara |-hrug tal-Mandat, tkun tbiddlet xi ¢irkostanza li
minhabba fiha ma jkunx xieraq li l-istess Mandat jibga’
(ghal kollox jew in parti) fis-sehh™®. Din it-tifsira tohrog
mill-kliem “jinzamm” u “aktar mehtieg” li jinsabu fl-
imsemmija dispozizzjoni, liema termini t-tnejn jimplikaw i
dak li gabel kien jiggustifika I-hrug u z-zamma fis-sehh tal-
Mandat issa m’ghadux il-kaz;

llli [-ezekutata nagset milli turi li r-raguni ewlenija li §gib il
quddiem taht din il-kawzali kienet raguni li tnisslet wara li
nhareg il-Mandat. Ghall-kuntrarju, hija nagset li tressaq
argument wiehed fuq din il-kawzali u rabtitha ma’ dawk ta’
gabilha. Ukoll jekk wiehed iqis il-kawzali tal-ammont
eccessiv, din il-Qorti tghid li filwaqt li hija tqis li I-ammont
pretiz mill-ezekutanti kien wiehed oghla minn dak
ragonevoli u hadet provvediment fir-rigward, xorta wahda
ma jgibx il-holgien ta’ raguni ghat-thassir tal-Mandat;

lIli ghal dawn ir-radunijiet, il-Qorti ma ssibx li r-rikorrenti
ezekutata sehhilha taghti raguni tajpa ghaliex il-Mandat
ghandu jithassar lanqas fuq din il-kawzali;

llli r-rikorrenti ezekutata talbet ukoll zewg rimed;i
alternativi ghat-thassir, jew thassir in parti, tal-Mandat ta’
Sekwestru taht ezami. Talbet |-ewwelnett it-tgeghid min-
naha tal-intimati ezekutanti ta’ garanzija xierqa biex
taghmel tajjeb ghad-danni li l-istess rikorrenti tista’ turi li
sejra ggarrab minhabba I-Mandat’®; u talbet ukoll il-
kundanna tal-istess intimati ezekutanti ghall-hlas ta’
penali**. [I-Qorti sejra issa tipprovdi dwar dawn it-talbiet;

llli dwar il-kwestjoni tal-ghoti tal-garanzija mill-intimati
ezekutanti, f'dan ir-rigward, ir-rikorrenti ezekutata ma
jsemmi |-ebda raduni specifika ghaliex gieghda titlob dan
ir-rimedju. Hija torbotha biss mal-fatt li jekk kemme-il darba
t-talbiet ghat-thassir tal-Mandat ma jintlaqghux, allura I-
ezekutanti jmisshom jaghmlu tajjeb ghad-danni li hija sejra
ggarrab kemm idum fis-sehh il-Mandat;

2 Ara P.A. GC 3.8.2001 fl-atti tal-Mandat fl-ismijiet Dr Tonio Fenech noe vs Dr Patrick Spiteri et
noe et

3 Taht I-art. 838A tal-Kap 12

4 Taht I-art. 836(8)(d) tal-Kap 12

[lli, min-naha taghhom, |-ezekutanti jghidu li jekk kemm-il
darba I-Qorti kellha tilga’ t-talba tal-ezekutata, huma ser
igarrbu I-umiljazzjoni li, minbarra li jridu jistennew [-ezitu
ta’ kawza biex jinghataw radun dwar ix-xoghol hazin
imwettag mill-ezekutata, ikunu jridu jzidu I-piz ta’ din il-
gaghda taghhom u jissussidjaw “u jpattu ghal hazin i
ghamlu” l-ezekutati;

llli I-Qorti hija tal-fehma i I-ligi trid li lill-Qorti tintwera
‘kawza Justa” biex twassalha tgieghed fuq il-parti
ezekutanti ta’ Mandat kawtelatorju I-piz |i toffri garanzija
tajpa. Il-fatt wahdu li jkun inhareg il-Mandat ma jitgiesx
bhala “kawza gusta” ghall-finijiet ta’ dan l-artikolu™. Irid
ikun hemm ragunijiet ohrajn, izjed serji u impellenti, li
jwasslu lill-Qorti taghti dik is-sanzjoni;

lIli nghad ukoll li d-danni li ghalihom jirreferi |-artikolu taht
ezami huma dawk li l-intimat ezekutant jista’ jipprova li
jkun garrab direttament minhabba [|-hrug tal-att
kawtelatorju®®, u dment li jikkonkorru I-elementi mitluba
mil-ligi ghal tali likwidazzjoni. Minbarra dan, jidher li fejn
persuna ntwera li kellha ragunijiet tajba biex tohrog
Mandat kawtelatorju u l-istess Mandat la kien eccessiv, la
fleragh u langas vessatorju, ghaldagstant ma jitnisslux
ragunijiet la ghall-kundanna ghall-hlas ta’ penali u langas
ghad-danni'’ minhabba l-istess Mandat;

llli I-Qorti tasal ghall-fehma li fdan il-kaz ma ntwera i
hemm I-ebda raguni gusta li twassalha biex torbot lill-
ezekutanti biex iressqu I-garanzija mitluba mir-rikorrenti
ezekutata;

llli dwar il-kwestjoni tal-impozizzjoni tal-penali, irid jinghad
li din hija sanzjoni fakoltativa. 1l-Qorti, fid-diskrezzjoni
taghha, tista’ tagbel li tghabbi lil min ikun hareg Mandat
kawtelatorju kontra persuna, u fuq talba ta’ din, b’piena ta’
hlas ta’ penali. Minbarra li tali impozizzjoni hija fakultativa,
irid jintwera ghas-sudisfazzjon tal-Qorti li trid tkun sehhet

> Ara P.A. TM 4.10.2002 fl-atti tal-Mandat fl-ismijiet Paul Caruana vs Rudolphe Gaerty
'® Ara P.A. GC 2.3.2001 fl-atti tal-Mandat fl-ismijiet Avukat Vincent Falzon noe vs Alex Sullivan
Y Ara P.A. TM 18.9.2002 fl-atti tal-Mandat fl-ismijiet John Zarb vs Port Cottonera Ltd.

wahda mic-Cirkostanzi mahsubin mil-ligi biex tali sanzjoni
tigi imposta. Erbgha (4) huma ¢-c¢irkostanzi mahsuba mil-
ligi fdan ir-rigward u, ladarba huma sanzjoni punittiva,
ghandhom jitgiesu strettament bhala tassattivi'®. Dwar din
id-diskrezzjoni nghad li I-Qorti hija tenuta li timponi |-penali
fejn ikunu jirrizultaw l-estremi li I-ligi tezigi biex din tkun
imposta, u |-Qorti tista’ biss taghzel li ma timponix il-penali
mahsuba fl-artikolu 836(8) fkazijiet estremi fejn is-sens ta’
gustizzja hekk kien jimponilha'®. Il-penali mahsuba fl-
imsemmi artikolu 836(8) tal-Kap 12 hija wahda ta’ ordni
pubbliku immirata li tizgura serjeta’ fil-pro¢ess gudizzjarju
u biex ma thallix li l-istitut tal-Mandati kawtelator;ji jintuza
b’abbuz. F'dan il-kaz, ir-rikorrenti tistrieh fuq ic¢-
cirkostanza msemmija fl-artikolu 836(8)(d) meta tghid li I-
Mandat inhareg b’hazen u b’'mod fieragh u abbuziv;

llli 1-Qorti ma ssibx li jezistu I-elementi biex tasal ghall-
fehma li t-talba ghall-kundanna tal-penali hija misthoqqa
taht il-kawzali msemmija. 1I-Qorti gieset li diga’ ntwera li
ma jezistux ir-radunijiet ghat-thassir tal-Mandat u i I-
intimati ezekutanti kellhom u ghad ghandhom (ladarba I-
kawza ghadha miexja) radunijiet tajbin bizzejjed biex talbu
I-hrug tal-Mandat. Dan idib I-effett li ma jistax jinghad li |-
Mandat inhareg b’hazen, jew ghal raguni fiergha jew
inkella bil-nsieb biss li jdejjaq lir-rikorrenti;

lIli ghalhekk il-Qorti, fdan I-istadju u fid-dawl tal-
konsiderazzjonijiet diga’ maghmula izjed 'il fug ma
jirrizultawlhiex radunijiet tajbin bizzejjed biex timponi |-
kundanna ghall-penali minhabba I|-hrug tal-Mandat®.
F'dan il-kaz, il-Qorti sejra timxi wkoll fuq il-massima |i |-
bona fede hija prezunta u li I-hazen irid jigi ippruvat®;

Ghal dawn ir-ragunijiet, il-Qorti geghda tipprovdi dwar it-
talbiet tar-rikorrenti ezekutata Caruana Constructive
Company Limited billi:

'8 Ara P.A. TM 13.3.2003 fl-atti tal-Mandat fl-ismijiet Cole Foods Ltd. vs Euro Imports Ltd.

9 App. Civ. 13.3.2001 fil-kawza fl-ismijiet Joseph Rapa vs Raymond Sammut

2 p A. TM 5.6.2003 fl-atti tal-Mandat fl-ismijiet Emanuel Sammut et vs Josephine Sammut

% Ara, per ezempiju, App. Civ 7.7.1920 fil-kawza fl-ismijiet Miller Blacker pro et noe vs Howard
(Kollez. Vol: XXIV.i.554)

Tastjeni milli tqis aktar I-ewwel talba fid-dawl tal-fatt li I-
Qorti ngdiet mid-diskrezzjoni moghtija lilha mil-ligi li tqis il-
kwestjoni minghajr ma taghti smigh;

Tichad it-tieni talba billi ma nghatat I-ebda raguni tajba
ghaliex il-Qorti jmissha thassar il-Mandat;

Tilga’ t-tielet talba tar-rikorrenti ezekutata b’dan i
tnaggas is-somma pretiza fil-Mandat ghal mitejn u ghoxrin
elf euro (€ 220,000), u mill-bgija thalli I-Mandat bla
mittiefes ghall-bqija;

Tichad ir-raba’ u I|-hames talbiet bili m’humiex
misthoqgqga fil-fatt u langas fid-dritt; u

Tordna Ili I-kumpannija rikorrenti ezekutata thallas I-
ispejjez ta’ din il-procedura, hlief dawk marbuta mat-tielet
talba taghha, li jhallsuhom I-intimati ezekutanti.

Moghti kameralment illum, 14 ta’ Awissu, 2013.

< Sentenza Finali >

